К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС
«Коми Республика мутасын йӧзӧс уджӧн могмӧдан юкӧнын 
ӧткымын юалӧм йылысь» Коми Республикаса Оланпаслӧн 4 статьяӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                        2020 вося йирым тӧлысь 20 лунӧ
1 статья. Пыртны «Коми Республика мутасын йӧзӧс уджӧн могмӧдан юкӧнын ӧткымын юалӧм йылысь» Коми Республикаса Оланпаслӧн 4 статьяӧ (Коми Республикаса канму власьт органъяслӧн индӧд-тшӧктӧмъяс, 2007, 1 №, 4661 ст.; 8 №, 4934 ст.; 2010, 24 №, 567 ст.; 2011, 55 №, 1667 ст.; 2013, 37 №, 696 ст.; 2014, 27 №, 528 ст.; 33 №, 676 ст.; 35 №, 725 ст.; 2015, 11 №, 141 ст.; 142 ст.; 2017, 9 №, 140 ст.; 2018, 14 №, 228 ст.; 19 №, 351 ст.) татшӧм вежсьӧмъяс:
1 юкӧнын:
1) 6 пунктса «б» да «в» пунктувъяс киритны;
2) 15 пунктӧ «Коми Республикаса» кывъяс водзын содтыны «Коми Республикаса Веськӧдлан котырӧн урчитӧм пӧрадокын» кывъяс;
3) комын витӧд абзац гижны тадзи:
«18) урчитны удж сетысьясӧс, кодъясӧс колӧ пыртны уджалан ресурсъяслысь мобильносьтсӧ кыпӧдан дінму уджтасӧ, бӧръян пӧрадок да муртӧсъяс да удж сетысьясӧс уджалан ресурсъяслысь мобильносьтсӧ кыпӧдан дінму уджтасысь киритан пӧрадок;»;
4) комын квайтӧд абзацын «18» лыдпас вежны «181» лыдпасӧн, «пӧрадок.» кыв вежны «пӧрадок;» кывйӧн;
5) 20 пунктӧ «удж сетысьяскӧд» кывъяс бӧрын содтыны «, кодъяслӧн эм коланлун кыскыны уджалан ресурсъяс» кывъяс;
6) 22 пункт гижны тадзи:
«22) урчитны удж сетысьлы, коді участвуйтӧ уджалан ресурсъяслысь мобильносьтсӧ кыпӧдан дінму уджтасын, сертификатӧн урчитӧм сьӧма отсӧг сетан пӧрадок;»;
7) содтыны татшӧм сюрӧса 251 – 254 пунктъяс:
«251) вынсьӧдны отсӧг сетан мераяслысь лыддьӧг, кутшӧмъяс лыдысь йӧзӧс уджӧн могмӧдны отсалан юкӧнын уджмогъяс збыльмӧдысь Коми Республикаса олӧмӧ пӧртысь власьт органкӧд сӧгласуйтӧмӧн удж сетысь урчитӧ отсӧг сетан мераяс, кутшӧмъясӧс сетӧны уджалысьяслы, кодъясӧс уджалан ресурсъяслысь мобильносьтсӧ кыпӧдан дінму уджтас збыльмӧдӧм серти корӧма уджавны Россия Федерацияса мӧд субъектысь;
«252) урчитны артмӧдчӧм кырымалан здуксянь йӧзӧс уджӧн могмӧдны отсалан юкӧнын уджмогъяс збыльмӧдысь Коми Республикаса олӧмӧ пӧртысь власьт органӧ удж сетысьӧн страхӧвӧй взносъяс, кутшӧмъясӧс мынтӧны вотъяс да ӧктасъяс йылысь Россия Федерацияса оланпастэчас, а сідзжӧ уджын неминучаысь да уджсикас висьӧмъясысь социальнӧя быть страхуйтӧм йылысь Россия Федерацияса оланпастэчас серти, мынтӧм йылысь юӧр сетан пӧрадок;
253) юӧртны Коми Республикаын удж рынокын положение йылысь;
254) котыртны вакансияяс да велӧдчан уджалан местаяс серти ярмангаяс;».
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь                                                             В.В. Уйба
Сыктывкар
2020 вося йирым тӧлысь 26 лун

